
Kahore rawa he tangata Maori kotahi ¢ noho nei i runga i
enei moutere e puta ki waho o tenei take i runga i te mea i
putzke tonu mai i konei te puahotanga mai o te maramatanga
ki enei moutere katoa; ara i runga i te kawenga mai a
Te Matenga i1 te Rongopal. Ahakoa ki te ki te tangata he
karanga ketanga tona, ae he tika engari no muri nei koe i
karanga ketanga ai, nou ka titiro na o kanohi i a Te Matenga.
Nou kua tangohia na te ahi i runga i tou tuara; tae nca ki te
hunga whakaarokore titiro korotaha mai ki tenei mea a te
whakapono, e ta ma i reka ai ta koutou haereere i roto i enei
ra na taua mea e whakaweatia na e koutou, na tana mea e
whakatoia mai na e koutou, e katangia mai na.

Otira ko enei kupu whakachooho e ahu nui ana ki te
hunga i piri pono ki te Hahi mai rdno a mohoaonoa nei, Kua
kaumatua tatou ki roto o te whakapono, hei te Kirihimete o te
tau e heke iho nei ka eke nga tan o te Hahi Maori ki te 700
tau. He aha he whakamahara ma. tatou mo tenei mea nui?
Kua takoto ano i a Peneti he whakaaro hei whiriwhiringa ma
tatou i tana motini i waki ai i te Hinota Topu o te Pthopa-
tanga 0 Waiapu. Ko te whakaaro tenei ara i runga i te mea
kua pakeke nei te Hahi Maori he mea tika kia aru tatou te
iwi Maori 1 te tauvira a to tatou Matua a Te Matenga te
« Matua o te Hahi Maori”—kia noho te wairua koingo ki roto
ki a tatou {pera me tera i noho ki roto ki a ia) ki te kauwhau
i te Rongopai ki nga wahi o te ao kei roto tonu i te pouritanga
e noho ana pera mo to taton ahva i mua. I runga i tena
whakaaro he mea tika kia tuku kai-kauwhau te Maori ki era
atu wahi o te ao, kia tokorua e haere hei timatauga mabhi, a
ko aua Maori ma te Hahi Maori ano e whangai. Kei whea te
whakamahara tino rangatira i tenei, ko te whakamahara pea
tenei e tino manaakitia e Te Matenga mehemea i te ora ano
ia. Otira e te iwi kia mahara ma tatou ka mana ai tenei
whakaaro, ka tino tutuki ai. Kua tata rawa mal te wa inaia-
anei e whakamaharatia ai tenel 100 tau, ina tonu hgki hei te
Kirihimete o te tau e heke iho nei. Tena ra kia tatanga, tena
ra kia toto te ngakau. Whakaaro ki nga painga kua whaka-
whiwhia ki a koe—ka whakaaro kia pono kia tika te whaka-
aro; kaua hei ta te ngakau tutua engari hei ta te ngakau
rangatira. Ko te ngakau tutua kaore ia e whakaae i ahu mai
i konei ona painga engari te ngakau rangatira. Whakati-
nanatia te ngakau whakawhetai e noho nei 1 roto i a tatau ara
ko te whakatinana tenei ko te hapai i tenei whakaaro kua
whakatakotoria nei ki o tatou arcaro. Ko te tino whaka-
tinanatanga ia ko te huruhuru e rere ai ana kai kanwhaun e ora
ai te noho me te mahi i te whenua tawhiti. “ He ao te rangi
ka uhia, he huruhuru te manu ka rere.”” Tena ra whakamatea
o tatou tinana kia takoto i a tatou tetahi tahua oranga mo to
tatou Hahi me ana whakahaere a te Kirihimete o te '14. Ma



